
 

 
 
 
 
 
 
 

 
 

ᓇᓗᓇᐃᖅᓯᔾᔪᑎᑦ ᑎᑎᖅᑲᑦ 
 

ᐱᓕᕆᐊᒃᓴᖏᑦ ᐃᒻᒥᒃᑰᖅᑐᑦ ᐃᖅᑲᓇᐃᔭᖅᑎᖏᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ 
 
 

ᐅᓄᑲᓪᓚᒃᑐᓂᒃ ᐃᒻᒥᒃᑰᖅᑐᓂᒃ ᐃᖅᑲᓇᐃᔭᖅᑎᖃᖅᑐᑦ ᒪᓕᒐᓕᐅᖅᑎᑦ ᑲᑎᒪᔨᖏᑦ. ᐅᑯᐊᖑᓪᓗᑎᒃ: 
 
 
ᐊᔪᖅᑳᖅ ᓂᕈᐊᖅᑐᓕᕆᓂᕐᒧᑦ 
 
ᑖᓐᓇ ᐃᖅᑲᓇᐃᔮᑉ ᐃᓂᖓ ᑎᒃᑯᐊᖅᑕᐅᖃᑦᑕᖅᑐᑦ ᐃᖅᑲᓇᐃᔭᕐᓂᐊᖅᑐᑦ ᑲᒥᓴᓇᖓᓐᓄᑦ ᓄᓇᕗᒥ ᐊᑐᕐᖢᓂ 
ᐊᑐᓕᖁᔭᓕᐊᖏᓐᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᑕ, ᒪᓕᒡᓗᒋᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᔪᐊᑦ.   
ᐊᖓᔪᖅᑳᖓᑦ ᓂᕈᐊᖅᑐᓕᕆᓂᕐᒧᑦ ᑲᒪᒋᔭᒃᓴᖃᖅᐳᖅ ᐊᐅᓚᑦᑎᓂᕐᒥᒃ ᓄᓇᕗᒥ ᓂᕈᐊᕐᔪᐊᖅᑐᖃᖅᑎᓪᓗᒍ, 
ᓂᕈᐊᕐᓇᐅᓐᖏᑎᓪᓗᒍ ᓂᕈᐊᕐᓂᒥᒃ ᐊᒻᒪᓗ ᐅᖃᐅᑕᐅᓯᒪᔪᒥᒃ ᓂᕈᐊᕈᑎᖃᖅᑎᓪᓗᒋᑦ.. 
 
ᑐᓴᕆᐊᒃᑲᓐᓂᕈᒪᒍᕕᑦ, ᐅᕗᖓ ᑕᑯᒋᐊᕈᓐᓇᖅᐳᑎᑦ: http://www.elections.nu.ca/ 
 
- 
 
ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓄᓇᕗᒧᑦ 
 
ᑖᓐᓇ ᐃᖅᑲᓇᐃᔮᒧᑦ ᐃᓂᐅᔪᖅ ᑎᒃᑯᐊᖅᑕᐅᖃᑦᑕᖅᑐᖅ ᑲᒥᓴᓇᖓᓐᓄᑦ ᓄᓇᕗᑦ ᐊᑐᕐᖢᓂ 
ᐊᑐᓕᖁᔭᓕᐊᖏᓐᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᑕ, ᒪᓕᒡᖢᒍ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᒡᓯᕐᓂᕐᒧᑦ 
ᑲᓐᖑᓇᖅᑐᓂᒃ ᐱᖁᔭᕐᔪᐊᖓ. ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᔪᖅ ᓯᐊᒻᒪᒃᓯᒪᔪᓂᒃ 
ᑲᒪᒋᔭᒃᓴᖃᖅᑐᖅ ᐊᑐᕐᖢᒍ ᐱᖁᔭᕐᔪᐊᖅ, ᐱᖃᓯᐅᑎᓪᓗᒍ ᓇᐅᑦᑎᖅᓱᐃᓂᕐᒥᒃ ᒐᕙᒪᒃᑯᓐᓂᒃ 
ᒪᓕᑦᑎᐊᓕᕋᓗᐊᕐᒪᖔᑕ ᐱᖁᔭᕐᔪᐊᓂᒃ. 
 
ᑐᓴᕆᐊᒃᑲᓐᓂᕈᒪᒍᕕᑦ, ᐅᕗᖓ ᑕᑯᒋᐊᕈᓐᓇᖅᐳᑎᑦ: http://www.info-privacy.nu.ca/ 
 
 
 
ᓱᓕᑦᓯᐊᕆᐊᖃᕐᓂᕐᒧᑦ ᑲᒥᓴᓇ ᓄᓇᕗᒥ 
 
ᑖᓐᓇ ᐃᖅᑲᓇᐃᔮᒧᑦ ᐃᓂᐅᔪᖅ ᑎᒃᑯᐊᖅᑕᐅᖃᑦᑕᖅᑐᖅ ᑲᒥᓴᓇᖓᓐᓄᑦ ᓄᓇᕗᑦ ᐊᑐᕐᖢᓂ 
ᐊᑐᓕᖁᔭᓕᐊᖏᓐᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᑕ, ᒪᓕᒡᖢᒍ ᓱᓕᑦᓯᐊᕆᐊᖃᕐᓂᕐᒧᑦ ᐱᖁᔭᕐᔪᐊᑦ.  ᑖᓐᓇ 
ᓱᓕᑦᓯᐊᕆᐊᖃᕐᓂᕐᒧᑦ ᑲᒥᓴᓇ ᐅᖃᐅᔾᔨᒋᐊᖃᑦᑕᖅᐳᖅ ᒪᓕᒐᓕᐅᖅᑎᑦ ᑲᑎᒪᔨᖏᓐᓂᒃ ᐱᑦᑎᐊᕐᓗᑎᒃ 
ᐱᓂᐊᕐᓂᕆᔭᕆᐊᖃᖅᑕᖏᓐᓂᒃ ᐃᓕᓴᕆᔭᐅᓯᒪᔪᓂᒃ ᐱᓕᕆᐊᒃᓴᖏᓐᓂᒃ ᐊᒻᒪ ᐊᐅᓚᑦᑎᖃᑦᑕᖅᑐᖅ 
ᐊᐅᓚᓂᕆᔭᖏᓐᓄᑦ ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᕐᓂᒃ ᐊᒻᒪ ᑭᐅᔪᓐᓇᕆᐊᖃᕐᓗᓂ ᓱᓕᑦᓯᐊᕆᐊᖃᕐᓂᕐᒧᑦ 
ᐱᖁᔭᕐᔪᐊᓄᑦ.  
 
ᑐᓴᕆᐊᒃᑲᓐᓂᕈᒪᒍᕕᑦ, ᐅᕗᖓ ᑕᑯᒋᐊᕈᓐᓇᖅᐳᑎᑦ: http://www.integritycom.nu.ca/ 



 

 
- 
 
ᐅᖃᐅᓯᓕᕆᓂᕐᒧᑦ ᑲᒥᓴᓇ ᓄᓇᕗᒥ  
 
ᑖᓐᓇ ᐃᖅᑲᓇᐃᔮᒧᑦ ᐃᓂᐅᔪᖅ ᑎᒃᑯᐊᖅᑕᐅᖃᑦᑕᖅᑐᖅ ᑲᒥᓴᓇᖓᓐᓄᑦ ᓄᓇᕗᑦ ᐊᑐᕐᖢᓂ 
ᐊᑐᓕᖁᔭᓕᐊᖏᓐᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᑕ, ᒪᓕᒡᖢᒍ  ᓄᓇᕗᒥ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ 
ᐱᖁᔭᕐᔪᐊᖓᑦ.  ᐅᖃᐅᓯᓕᕆᓂᕐᒧᑦ ᑲᒥᓴᓇ ᓯᐊᒻᒪᒃᓯᒪᔪᓂᒃ ᑲᒪᒋᔭᒃᓴᖃᖅᐳᖅ ᐊᑐᕐᖢᒍ ᐱᖁᔭᕐᔪᐊᖅ, 
ᐱᖃᓯᐅᑎᓪᓗᒍ ᓇᐅᑦᑎᖅᓱᐊᖃᕐᓂᖅ ᒐᕙᒪᒃᑯᓐᓂᒃ ᒪᓕᑦᓯᐊᓕᕋᓗᐊᕐᒪᖔᑕ ᐱᖁᔭᕐᔪᐊᓂᒃ.  ᑖᓐᓇ ᐃᓂᐅᔪᖅ 
ᑲᒪᒋᔭᒃᓴᖃᕐᒥᔪᖅ ᐊᑖᒍᑦ ᐃᓄᐃᑦ ᐅᖃᐅᓯᖏᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᑦ. 
 
ᑐᓴᕆᐊᒃᑲᓐᓂᕈᒪᒍᕕᑦ, ᐅᕗᖓ ᑕᑯᒋᐊᕈᓐᓇᖅᐳᑎᑦ: http://www.langcom.nu.ca/ 
 
- 
 
ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᖅᓯᒪᔪᖅᓯᐅᖅᑎ ᑲᓇᑕᒥ 
 
ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᖅᓯᒪᔪᖅᓯᐅᖅᑎ ᑲᓇᑕᒥ ᑎᒃᑯᐊᖅᑕᐅᖃᑦᑕᖅᐳᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᑲᒪᒋᔭᒃᓴᖃᕐᖢᓂ ᐱᓕᕆᐊᒃᓴᖏᓐᓂᒃ ᐅᓂᒃᑳᓕᐅᕐᓂᕐᒧᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᓄᓇᕗᒥ ᐱᓪᓗᒋᑦ 
ᑮᓇᐅᔭᓕᕆᔾᔪᑎᓄᑦ ᑎᑎᕋᖅᓯᒪᔪᖁᑎᖏᑦ ᓄᓇᕗᑦ ᒐᕙᒪᒃᑯᖏᑕ ᐊᒻᒪᓗ ᐊᓯᖏᓐᓄᑦ ᐱᔾᔪᑕᐅᔪᓄᑦ, 
ᒪᓕᒡᑕᐅᓪᓗᑎᒃ ᓄᓇᕗᒧᑦ ᐱᖁᔭᕐᔪᐊᑦ.  ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᖅᓯᒪᔪᖅᓯᐅᖅᑎ ᐱᓕᕆᐊᖃᖃᑦᑕᕐᒥᔪᖅ 
ᓄᓇᑦᑎᐊᕐᒥᐅᓂ ᐊᒻᒪ ᔪᑳᓐᒥᐅᓂ 
 
ᑐᓴᕆᐊᒃᑲᓐᓂᕈᒪᒍᕕᑦ, ᐅᕗᖓ ᑕᑯᒋᐊᕈᓐᓇᖅᐳᑎᑦ: http://www.oag-bvg.gc.ca/ 

